
II. CONSTITUTIO DE OFFICIIS CAPITANEIS
INCUMBENTIBUS DILIGENTER
EXEQUENDIS*

Sigismundus Dei gratia rex Poloniae, magnus dux Lithuaniae, Russiae Prussiaeque etc. dominus
et haeres, generoso N. capitaneo N.°, fideli nostro dilecto, gratiam nostram regiam, in absentia eius
vicecapitaneo N. Generose, fidelis noster dilecte.

Querelae terrigenarum nostrorum in hoc generali conventu Pyothrkoviensi, tum etiam exactorum
omnium, et denique zupparii Cracoviensis aures nostras plurimum turbarunt, Tuam Fidelitatem et
alios capitaneos culpando, quod a Tuae Fidelitatis officio nullum subsidium habeant in exequendis
officiis suis. Exactores enim, contra non solventes publicas exactiones iure procedentes, et similiter
illi, qui multis impensis et laboribus iustitiam quaerunt, et similiter custodes salis extranei nulla auxilia
ab officio Tuae Fidelitatis habentes, etiam contra iure convictos se executionem iustam habere minime
practendunt. Et quoniam volumus, ut cuilibet iustitiae executio iuxta iuris formam fiat, et maxime cum
ure coram capitaneis vincuntur publicas exactiones solvere nolentes, aut peregrinum salem in usu
contra prohibitionem habentes, censentibus consiliariis nostris constitutionem fecimus, ut in omnes
poena exerceretur irremissibilis, qui supradictas constitutiones praevaricati fuerint. Mandamus igitur
Tuae Fidelitati sub poenis, dudum contra capitaneos et tenutarios inobedientes constitutis', ut
quotiescunque acciderit per factores et officiales tam zupparum, quam etiam exactionum, aliquem ad
officium Tuae Fidelitatis pro non exoluta exactione vel pro usu salis peregrini deferri, eundem Tua
Fidelitas iure, instigante officiali nostro, convincat, et cum convictus fuerit, tam in poenis, quam in re

* Tytul tej konstytucji rowniez pochodzi od O. Balzera. Zestawil on rozmaite tytuly, zawarte w poszczegolnych
zachowanych oblatach po ksiggach sqdowych (por. CIP, t. III, nr 125, 5. 247).

> W zachowanych tekstach, oblatowanych w poszczegélnych ksiegach grodzkich, wystepujg tu poszczegolne
itniona i tytuly starostow, jako adresatéw tej normy.

! Por. wyzej konstytucje sejmu koronacyjnego 1507 r., I, art. 12.

perlucrata bona illius apprehendat et tamdiu teneat, quamdiu perlucratum simul cum poenis non exolverit.
Istud Tua Fidelitas proclamari faciat et in librum castrensem inscribi, ne quispiam se praetendat iustam
constitutionem ignorasse. Et id faciat sub poenis praefatis et gratia nostra.

Datum in conventione generali Piotrkoviensi, feria sexta ante festum sancti Thomae apostoli anno
Domini millesimo quingentesimo, duodecimo [/7 XII 1512]. Ad mandatum Regiae Maiestatis.



